
1.  PËRMBLEDHJE EKZEKUTIVE 

 

 

Strategjia e Zhvillimit Profesional të Institucionit të Avokatit të Popullit përfaqëson një angazhim të 

qëndrueshëm të institucionit për të ndërtuar dhe forcuar kapacitetet profesionale të stafit në përputhje 

me misionin e tij themelor, mbrojtjen e të drejtave dhe lirive themelore të njeriut.1 - 2 

 

Duke qenë se cilësia e punës së Institucionit të Avokatit të Popullit varet në mënyrë të drejtpërdrejtë 

nga aftësitë, njohuritë dhe integriteti i stafit të tij, kjo strategji përcakton një kornizë të qartë për 

zhvillimin profesional të vazhdueshëm, si mjet për të siguruar një shërbim më efikas, më transparent 

dhe më të ndjeshëm ndaj qytetarëve. 

 

Në qendër të strategjisë qëndron ideja se zhvillimi profesional i cili nuk është një proces i njëhershëm, 

por një rrugëtim i pandërprerë i mësimit, reflektimit dhe përsosjes.  

 

Kjo qasje e re synon të krijojë një kulturë institucionale që vlerëson dijen, inovacionin dhe 

bashkëpunimin, duke nxitur një mjedis pune ku çdo punonjës ka mundësi reale për të rritur aftësitë e 

veta dhe për të kontribuar më shumë në realizimin e misionit të institucionit. 

 

Strategjia përcakton disa fusha prioritare, përfshirë forcimin e kompetencave profesionale përmes 

programeve të strukturuara trajnimi dhe mentorimi, zhvillimin e kapaciteteve analitike dhe ligjore, si 

dhe përmirësimin e aftësive të komunikimit publik dhe ndërinstitucional. 

 

 Një rëndësi e veçantë i kushtohet përdorimit të teknologjisë si instrument mbështetës për mësimin në 

distancë dhe menaxhimin e njohurive, duke ndërtuar një bibliotekë digjitale dhe platforma 

bashkëpunimi të brendshme. 

 

Në të njëjtën kohë, strategjia nxit partneritete me institucione të tjera të ngjashme, shoqërinë civile dhe 

organizata ndërkombëtare, me qëllim shkëmbimin e përvojave dhe përvetësimin e praktikave më të 

mira. Ajo parashikon edhe një sistem të qartë vlerësimi të performancës që lidhet drejtpërdrejt me 

mundësitë për zhvillim profesional, duke garantuar barazi, meritokraci dhe transparencë në karrierën 

e stafit. 

 

Në fund, strategjia e zhvillimit profesional synon të krijojë një organizatë që mëson, përshtatet dhe 

përmirësohet vazhdimisht. Zbatimi i saj pritet të ndikojë në mënyrë të ndjeshme në rritjen e cilësisë së 

shërbimeve të ofruara, në forcimin e mëtejshëm të besimit të publikut dhe në përmbushjen më efektive 

të rolit të Avokatit të Popullit si garant i të drejtave të njeriut dhe sundimit të ligjit në vend. 

 

                                                      
1 Kushtetuta e Republikës së Shqipërisë 
2 Ligji nr. 8454/1999 “Për Avokatin e Popullit”, ndryshuar 

2. KORNIZA LIGJORE DHE INSTITUCIONALE 

 

 

Veprimtaria e Institucionit të Avokatit të Popullit dhe zhvillimi profesional i stafit të tij mbështeten në 

një bazë të fortë ligjore dhe institucionale, e cila garanton pavarësinë, objektivitetin dhe 

profesionalizmin në ushtrimin e mandatit të institucionit.  

 

Kjo kornizë përcakton jo vetëm rolin e Institucionit në sistemin demokratik dhe administrativ të vendit, 

por edhe përgjegjësinë e tij për të siguruar standarde të larta etike dhe profesionale në çdo aspekt të 

punës. 

Në themel të kësaj kornize qëndron Kushtetuta e Republikës së Shqipërisë, e cila në nenet3 përkatëse 

njeh dhe garanton ekzistencën e Institucionit të Avokatit të Popullit si institucion i pavarur, që mbron 

të drejtat, liritë dhe interesat legjitime të individëve nga veprimet ose mosveprimet e paligjshme të 

administratës publike.  

Më tej, Ligji nr. 8454, datë 4.2.1999 “Për Avokatin e Popullit”, i ndryshuar, përkufizon4 

kompetencat, strukturën organizative dhe parimet mbi të cilat funksionon institucioni, duke e vendosur 

atë në një rol kyç në sistemin e mbrojtjes së të drejtave të njeriut. 

Në përputhje me këto dispozita, zhvillimi profesional i punonjësve të Avokatit të Popullit konsiderohet 

pjesë përbërëse e përmbushjes së mandatit kushtetues.  

Stafi i institucionit përfaqëson jo vetëm administratën e brendshme, por edhe një mjet thelbësor për 

realizimin e funksionit mbrojtës, hetimor dhe rekomandues të Institucionit.  

Për këtë arsye, strategjia e zhvillimit profesional ndërtohet mbi parimet e pavarësisë institucionale, 

integritetit, kompetencës profesionale dhe shërbimit ndaj publikut. 

Korniza institucionale mbështetet gjithashtu në dokumentet udhëzuese të miratuara nga Kuvendi i 

Shqipërisë, si dhe në praktikat e konsoliduara të Institucioneve të Pavarura Kushtetuese.  

Një rol të rëndësishëm luan buxheti i miratuar nga Kuvendi, i cili garanton pavarësinë financiare të 

institucionit dhe krijon hapësira për planifikimin dhe zbatimin e programeve të zhvillimit profesional.  

Në këtë kontekst, Institucioni i Avokatit të Popullit vepron në koordinim me Shkollën Shqiptare të 

Administratës Publike (ASPA), me qëllim përfshirjen e stafit në programe të specializuara trajnimi 

dhe certifikimi. 

                                                      
3 Neni 60 dhe vijues i Kushtetutës së Republikës së Shqipërisë 
4 Neni 2, neni 35 (etj) i Ligjit nr. 8454/1999, ndryshuar 

Përveç kornizës kombëtare, institucioni orienton politikat e zhvillimit profesional në përputhje me 

standardet ndërkombëtare të përcaktuara nga Principet e Parisit5, Parimet e Venecias6, 

Rekomandimet e Këshillit të Evropës për institucionet ombudsperson, si dhe praktikat më të mira të 

Aleancës Globale të Institucioneve të të Drejtave të Njeriut (GANHRI). Rrjetit Evropian të 

Ombudsmanëve (ENHRI), Institucionit të Komisionerit të Lartë për të Drejtat e Njeriut të OKB-së, 

etj.  

Këto standarde nënvizojnë rëndësinë e ngritjes së kapaciteteve, trajnimit të vazhdueshëm dhe 

zhvillimit profesional të stafit si element thelbësor për pavarësinë dhe efektivitetin e institucionit. 

Në kuadër të kësaj strategjie, korniza ligjore dhe institucionale shërben si bazë për të ndërtuar 

mekanizma të qartë për planifikimin, zbatimin dhe monitorimin e zhvillimit profesional, duke siguruar 

që çdo iniciativë trajnimi apo ngritjeje kapacitetesh të jetë në përputhje me parimet e ligjshmërisë, 

transparencës dhe llogaridhënies.  

 

Strategjia e zhvillimit profesional nuk qëndron e shkëputur nga misioni themelor i Avokatit të Popullit, 

por përbën një shtyllë mbështetëse për forcimin e rolit të tij si garant i të drejtave të njeriut dhe i 

sundimit të ligjit në shoqërinë demokratike shqiptare. 

                                                      
5 Miratuar më 20 Dhjetor 1993 
6 Miratuar më 3 Maj 2019 

3. ANALIZA E SITUATËS AKTUALE 

 

Institucioni i Avokatit të Popullit, si Institucion i pavarur kushtetues, ka ndërtuar ndër vite një bazë të 

qëndrueshme organizative dhe profesionale, e cila e mundëson ushtrimin efektiv të mandatit të tij.  

 

Megjithatë, dinamika e zhvillimeve ligjore, teknologjike dhe shoqërore kërkon që ky institucion të 

rishikojë në mënyrë të vazhdueshme kapacitetet e tij të brendshme dhe të përshtatet me standardet 

bashkëkohore të administrimit publik dhe të mbrojtjes së të drejtave të njeriut. 

 

Struktura7 aktuale organizative e Avokatit të Popullit është ndërtuar mbi një model funksional që 

përfshin zyrën qendrore në Tiranë dhe zyrat rajonale në disa qytete kryesore të vendit, me qëllim 

garantimin e aksesit të barabartë për qytetarët në të gjithë territorin.  

 

Në nivel qendror, institucioni përbëhet nga seksione tematike që trajtojnë fusha të ndryshme të të 

drejtave të njeriut, si të drejtat civile dhe politike, të drejtat sociale dhe ekonomike, të drejtat e 

fëmijëve, të personave me aftësi të kufizuara, përfshirë strukturat që merren me administratën publike, 

policinë, burgjet dhe institucionet e kujdesit shëndetësor. 

 

Numri aktual i stafit përbëhet nga një ekip profesionistësh me profile të ndryshme akademike dhe 

profesionale, kryesisht juristë, ekonomistë, dhe specialistë të administratës publike.  

 

Në total, institucioni përbëhet nga 67 punonjës në nivel kombëtar, përfshirë kabinetin e Avokatit të 

Popullit, këshilltarët, ndihmëskomisionerët dhe personelin administrativ mbështetës.  

 

Ndërkohë, pjesa më e madhe e stafit është e përqendruar në strukturat qendrore, gjë që sjell një 

nevojë të qartë për forcimin e kapaciteteve rajonale, në mënyrë që shërbimi ndaj qytetarëve të jetë 

më i barabartë dhe më afër komuniteteve lokale. 

 

Nga pikëpamja e kapaciteteve profesionale, institucioni gëzon një trupë të kualifikuar punonjësish 

me përvojë të konsiderueshme në analizën ligjore, hetimin administrativ dhe hartimin e 

rekomandimeve.  

 

Megjithatë, procesi i zhvillimit profesional mbetet shpesh i fragmentuar dhe i kushtëzuar nga 

mundësitë buxhetore, mungesa e një programi të qëndrueshëm trajnimi dhe mungesa e një strukture 

të dedikuar për menaxhimin e njohurive. Pjesëmarrja në programe ndërkombëtare dhe trajnime të 

organizuara nga partnerë të jashtëm është rritur, por shpesh mbetet e varur nga projekte afatshkurtra 

dhe jo nga një sistem i institucionalizuar zhvillimi profesional. 

 

Një tjetër sfidë që identifikohet është përmirësimi i aftësive digjitale dhe teknologjike të stafit, 

veçanërisht në përdorimin e sistemeve të menaxhimit të çështjeve, arkivës elektronike dhe 

                                                      
7 Referuar pas ndryshimeve Urdhrit nr. 17, datë 4.2.2022 

komunikimit publik. Kjo kërkon investime të qëndrueshme në trajnime mbi teknologjinë e 

informacionit dhe përfshirjen e elementeve të inovacionit në mënyrën e funksionimit të institucionit. 

Nga ana organizative, institucioni ka nevojë për të konsoliduar më tej mekanizmat e koordinimit të 

brendshëm, për të përmirësuar qarkullimin e informacionit ndërmjet njësive/strukturave, si dhe për të 

ndërtuar një sistem të unifikuar planifikimi dhe raportimi mbi zhvillimin profesional. 

 Aktualisht, mungesa e një Strategjie të dokumentuar për zhvillimin e burimeve njerëzore dhe e një 

sistemi të vlerësimit të performancës që lidhet drejtpërdrejt me përmirësimin profesional, e kufizon 

potencialin për rritje institucionale afatgjatë. 

Megjithë këto sfida, Avokati i Popullit mbetet një institucion me reputacion të lartë publik, me një 

kulturë pune që vlerëson etikën, pavarësinë dhe përkushtimin ndaj shërbimit publik.  

Strategjia e Zhvillimit Profesional synon të ndërtojë mbi këtë bazë solide, duke transformuar 

institucionin në një organizatë që mëson dhe përshtatet vazhdimisht, ku zhvillimi i burimeve 

njerëzore shihet si investimi më i rëndësishëm për përmbushjen e misionit të tij kushtetues. 

 

 Analiza SWOT: 

 

• Forcat: Eksperiencë e gjatë në trajtimin e ankesave; staf me ekspertizë ligjore të specializuar; 

reputacion institucional i qëndrueshëm. 

• Dobësitë: Mungesë programesh të strukturuara trajnimi; kapacitete të kufizuara për kërkim dhe 

analizë; nevoja për aftësi të reja dixhitale. 

• Mundësitë: Mbështetje nga partnerë ndërkombëtarë (BE, Këshilli i Evropës, UNDP OSBE); 

programe bashkëpunimi rajonal dhe shkëmbim përvojash. 

• Kërcënimet: Ndryshimet ligjore të shpeshta; kufizime buxhetore; lëvizje e stafit të kualifikuar drejt 

institucioneve të tjera. 

4. OBJEKTIVAT STRATEGJIKË DHE SPECIFIKË 

 
Në përmbushje të mandatit kushtetues për mbrojtjen e të drejtave dhe lirive themelore të njeriut, Strategjia e 

Zhvillimit Profesional e Avokatit të Popullit përcakton një sërë objektivash strategjikë që synojnë forcimin e 

kapaciteteve njerëzore, rritjen e efektivitetit institucional dhe promovimin e një kulture të të mësuarit të 

vazhdueshëm. 

 

Këto objektiva burojnë nga analiza e situatës aktuale dhe janë ndërtuar në përputhje me standardet 

kombëtare dhe ndërkombëtare për institucionet e pavarura të të drejtave të njeriut. 

 

🎯 Objektivi Strategjik 1: Forcimi i Kapaciteteve Profesionale të Stafit të Avokatit të Popullit 

Zhvillimi i njohurive dhe aftësive profesionale të stafit përbën bazën e efikasitetit institucional. Ky 

objektiv synon të krijojë një sistem të qëndrueshëm të mësimit dhe përmirësimit profesional, që 

garanton një trupë të kualifikuar dhe të motivuar në shërbim të qytetarëve. 

Objektivat specifikë: 

 Hartimi dhe zbatimi i një programi vjetor trajnimi për çdo njesi/strukturë përfshirë dhe zyrat 

rajonale, bazuar në nevojat konkrete të stafit. 

 Krijimi i një sistemi të brendshëm mentorimi midis ekspertëve me përvojë dhe punonjësve të 

rinj për transferimin e dijes institucionale. 

 Përfshirja e stafit në programe ndërkombëtare shkëmbimi, trajnime dhe vizita studimore në 

institucionet homologe të rajonit dhe BE-së. 

 Organizimi i workshop-eve praktike dhe simulimeve për hetime administrative, analizë ligjore, 

raportim dhe komunikim publik. 

 Përdorimi i platformave digjitale të mësimit në distancë për të rritur aksesin në trajnime dhe 

burime edukative. 

 

🎯 Objektivi Strategjik 2: Konsolidimi i Sistemit të Menaxhimit të Burimeve Njerëzore 

 

Një zhvillim profesional efektiv kërkon një sistem të integruar dhe transparent të menaxhimit të 

burimeve njerëzore. Kjo përfshin vlerësimin e performancës, planifikimin e karrierës dhe lidhjen e 

drejtpërdrejtë të zhvillimit profesional me avancimin në detyrë. 

 

Objektivat specifikë: 

 

 Krijimi i një baze të dhënash për profilin profesional të çdo punonjësi, që pasqyron historikun e 

trajnimeve, përvojës dhe kompetencave. 

 Zhvillimi i planeve individuale të zhvillimit profesional për secilin punonjës, të rishikuara çdo 

vit. 

 Përcaktimi i indikatorëve të performancës për vlerësimin objektiv të kontributit profesional. 

 Nxitja e barazisë gjinore dhe përfshirjes sociale në politikat e karrierës dhe promovimit të stafit. 

 

 

🎯 Objektivi Strategjik 3: Forcimi i Kapaciteteve Institucionale dhe Organizative 

 

Përveç zhvillimit individual të stafit, institucioni ka nevojë për struktura të forta menaxheriale dhe 

mekanizma të koordinuar për të përmirësuar cilësinë dhe efikasitetin e punës. 

 

Objektivat specifikë: 

 

 Rishikimi i strukturës organizative për të optimizuar ndarjen e përgjegjësive dhe rrjedhën e 

informacionit ndërmjet njësive. 

 Forcimin e Njësisë të Burimeve Njerëzore përgjegjëse për koordinimin e programeve të 

trajnimit dhe monitorimin e rezultateve. 

 Forcimi i kapaciteteve të zyrave rajonale përmes trajnimeve të dedikuara dhe pajisjeve të 

përshtatshme logjistike. 

 Ndërtimi i një sistemi të menaxhimit të dijes për ruajtjen, shpërndarjen dhe përdorimin e 

materialeve profesionale. 

 Rritja e aftësive të menaxhimit të projekteve për të siguruar zbatimin efektiv të programeve 

strategjike. 

 

🎯 Objektivi Strategjik 4: Promovimi i Inovacionit dhe Digjitalizimit në Zhvillimin Profesional 

Transformimi digjital është një element kyç për modernizimin e institucionit dhe lehtësimin e 

proceseve të të mësuarit, menaxhimit dhe komunikimit. 

Objektivat specifikë: 

 Krijimi i një platforme të integruar online për trajnime të brendshme, burime dokumentare dhe 

ndarjen e praktikave të mira. 

 Zhvillimi i aftësive digjitale të stafit për përdorimin e sistemeve të reja të menaxhimit të çështjeve 

dhe raportimit elektronik. 

 Integrimi i teknologjisë në proceset e komunikimit publik dhe ndërinstitucional. 

 Përdorimi i analizës së të dhënave për monitorimin e progresit të zhvillimit profesional. 

 Promovimi i një kulture inovative që nxit përmirësimin e vazhdueshëm dhe adoptimin e 

zgjidhjeve moderne. 

🎯 Objektivi Strategjik 5: Forcimi i Bashkëpunimit Ndërinstitucional dhe Ndërkombëtar 

Zhvillimi profesional kërkon shkëmbim të vazhdueshëm përvojash dhe praktika të mira me 

institucione homologe dhe organizata partnere. 

 

Objektivat specifikë: 

 

 Thellimi i bashkëpunimit me Shkollën Shqiptare të Administratës Publike (ASPA) për programe 

të përbashkëta trajnimi. 

 Bashkëpunimi me zyrat e Ombudsmanëve të rajonit dhe BE-së për programe shkëmbimi dhe 

zhvillim kapacitetesh. 

 Përfshirja aktive në rrjete ndërkombëtare të Ombudsmanëve dhe forume të Këshillit të Evropës, 

BE-së, UN, etj. 

 Krijimi i partneriteteve me universitete dhe organizata të shoqërisë civile, për zhvillimin e 

moduleve të personalizuara trajnimi. 

 Angazhimi në projekte me mbështetje ndërkombëtare (p.sh. BE, KE, OSBE, UNDP,) për 

ngritjen e kapaciteteve institucionale. 

 

Në tërësi, këta objektiva synojnë të garantojnë që Avokati i Popullit të funksionojë si një institucion 

modern, që investon në dijen dhe aftësitë e stafit të vet për të ofruar shërbime publike me cilësi të lartë, 

në përputhje me standardet më të mira të qeverisjes dhe të drejtave të njeriut. 

5. PROGRAMET E TRAJNIMIT 

 

Në përputhje me objektivat strategjikë të kësaj strategjie, zhvillimi profesional i stafit të Avokatit të 

Popullit do të realizohet përmes një programi të integruar trajnimi, i cili synon ngritjen e kapaciteteve 

profesionale, institucionale dhe etike të punonjësve në të gjitha nivelet e organizatës. 

 

Këto programe janë konceptuar për të mbuluar si nevojat bazë të formimit profesional, ashtu edhe ato 

të specializimit të thelluar, duke garantuar një qasje gjithëpërfshirëse dhe të qëndrueshme ndaj 

zhvillimit të stafit. 

 

🎯 Programi Bazë i Trajnimit Profesional 

Ky program përbën themelin e zhvillimit të kompetencave për të gjithë punonjësit e institucionit dhe 

ka për qëllim unifikimin e njohurive mbi funksionin, mandatin dhe procedurat institucionale të 

Avokatit të Popullit. Ai përfshin trajnime hyrëse dhe periodike për stafin ekzistues dhe për punonjësit 

e rinj që i bashkohen institucionit. 

Përmbajtja tematike përfshin: 

 Roli kushtetues dhe ligjor i Avokatit të Popullit; 

 Parimet e etikës, pavarësisë dhe paanshmërisë në ushtrimin e funksioneve; 

 Procedurat e hetimit administrativ dhe përgatitjes së rekomandimeve; 

 Të drejtat e qytetarëve dhe standardet e shërbimit publik; 

 Komunikimi me publikun dhe trajtimi i ankesave; 

 Funksionimi i strukturave të brendshme dhe bashkëpunimi ndërmjet tyre. 

 

🎯 Programi i Trajnimit në të Drejtat e Njeriut dhe Standardet Ndërkombëtare 

 

Në përputhje me misionin themelor të institucionit, një nga shtyllat kryesore të zhvillimit profesional 

është forcimi i njohurive mbi standardet kombëtare dhe ndërkombëtare të mbrojtjes së të drejtave të 

njeriut. Ky program synon të pajisë stafin me kompetencat e nevojshme për të analizuar, hetuar dhe 

rekomanduar masa në përputhje me normat e Bashkimit Evropian, Këshillit të Evropës, dhe OKB-së. 

 

Temat kryesore të përfshira janë: 

 

 Konventa Evropiane për të Drejtat e Njeriut dhe jurisprudenca e Gjykatës së Strasburgut; 

 Standardet ndërkombëtare për mbrojtjen e të drejtave të fëmijëve, grave dhe grupeve vulnerabël; 

 Roli i institucioneve të pavarura në sistemin e mbrojtjes së të drejtave të njeriut; 

 Mekanizmat e raportimit ndërkombëtar dhe ndjekja e rekomandimeve të organeve 

ndërkombëtare; 

 Praktikat më të mira të ombudsmanëve evropianë dhe rajonalë. 

Ky program do të zbatohet në bashkëpunim me partnerë lokale dhe ndërkombëtarë, për të siguruar 

cilësi dhe përputhje me standardet më të avancuara të fushës. 

🎯 Programi i Trajnimit për Hetimin Administrativ dhe Mbikëqyrjen e Institucioneve 

Publike 

Duke qenë se një pjesë thelbësore e mandatit të Avokatit të Popullit lidhet me monitorimin e 

administratës publike dhe hetimin e shkeljeve të të drejtave të qytetarëve, ky program është i dedikuar 

forcimit të kapaciteteve praktike të stafit në këtë drejtim. 

Temat kryesore të përfshira janë: 

 Parimet e hetimit administrativ dhe metodat e mbledhjes së provave; 

 Analiza ligjore dhe hartimi i raporteve hetimore; 

 Teknikat e intervistimit dhe vlerësimi i besueshmërisë së dëshmive; 

 Mbikëqyrja e institucioneve të vuajtjes së dënimit, policisë dhe administratës publike; 

 Përgatitja e rekomandimeve ligjore dhe ndjekja e zbatimit të tyre nga autoritetet publike. 

Ky program përfshin ushtrime praktike, simulime të rasteve reale dhe vizita në institucione 

publike, për të forcuar aftësitë profesionale dhe etike të punonjësve. 

 

🎯 Programi për Komunikimin Publik, Transparencën dhe Shërbimin ndaj Qytetarëve 

 

Një aspekt thelbësor i punës së Avokatit të Popullit është ndërtimi i besimit publik dhe komunikimi 

efektiv me qytetarët. Ky program synon të përmirësojë aftësitë e stafit në komunikim institucional, 

trajtimin e ankesave, dhe menaxhimin e marrëdhënieve me median dhe publikun. 

 

Përmbajtja tematike përfshin: 

 

 Etika dhe profesionalizmi në shërbimin ndaj qytetarëve; 

 Aftësitë e komunikimit verbal dhe jo-verbal në ndërveprimet me publikun; 

 Menaxhimi i situatave të ndjeshme dhe konflikteve gjatë ankesave; 

 Hartimi i mesazheve publike dhe komunikimi me median; 

 Rritja e transparencës përmes përdorimit të mjeteve digjitale dhe rrjeteve sociale. 

 

Pjesë e programit do të jetë edhe zhvillimi i manualeve të komunikimit institucional dhe kodit të 

etikës profesionale për stafin që ka ndërveprim të drejtpërdrejtë me qytetarët. 

 

 

🎯 Programi për Zhvillimin Digjital dhe Inovacionin Institucional 

Në kuadër të modernizimit të funksionimit të institucionit, ky program synon zhvillimin e aftësive 

teknologjike dhe përdorimin efektiv të mjeteve digjitale në punën e përditshme. 

Ai është i orientuar drejt përmirësimit të efikasitetit, menaxhimit të informacionit dhe transparencës 

institucionale. 

Përmbajtja tematike përfshin: 

 Trajnime për përdorimin e sistemeve elektronike të dhe menaxhimit të çështjeve; 

 Përdorimi i platformave të komunikimit dhe bashkëpunimit të brendshëm online; 

 Aftësitë bazë të sigurisë kibernetike dhe mbrojtjes së të dhënave personale; 

 Aplikimi i teknologjisë në përgatitjen e raporteve dhe analizave statistikore; 

 Promovimi i inovacionit përmes ideve dhe praktikave të reja të menaxhimit publik. 

Ky program lidhet drejtpërdrejt me objektivat për digjitalizimin e proceseve institucionale dhe 

ndërtimin e një kulture inovative brenda institucionit. 

🎯 Programi i Bashkëpunimit dhe Shkëmbimeve Ndërkombëtare 

 

Ky program fokusohet në ndërtimin e kapaciteteve ndërkombëtare të stafit dhe integrimin e përvojave 

të suksesshme nga ombudsmanët e tjerë evropianë dhe rajonalë. Përmes tij synohet që stafi të ketë 

akses në trajnime, seminare dhe vizita studimore që pasurojnë ekspertizën profesionale të institucionit. 

 

Veprimtaritë përfshijnë: 

 

 Shkëmbime me zyrat e Ombudsmanëve të rajonit dhe BE-së; 

 Pjesëmarrje në programe të trajnimit të organizuara nga organizata ndërkombëtare të të drejtave 

të njeriut, përfshirë BE-në, Këshillin i Evropës, OSBE, etj; 

 Bashkëpunim për programe të përbashkëta kërkimore dhe trajnuese. 

 

Ky program synon të krijojë një rrjet të qëndrueshëm bashkëpunimi ndërkombëtar, që e vendos 

institucionin në një pozitë aktive dhe kontribuuese në arenën rajonale dhe evropiane të të drejtave të 

njeriut. 

 

🎯 Zbatimi dhe Monitorimi i Programeve të Trajnimit 

 

Të gjitha programet e mësipërme do të zbatohen përmes një plani vjetor trajnimi, i cili do të miratohet 

nga Avokati i Popullit dhe do të menaxhohet nga Sektori i Burimeve Njerëzore në bashkëpunim me 

drejtuesit e strukturave të institucionit. Monitorimi i zbatimit do të bëhet përmes indikatorëve të 

matshëm, si numri i trajnimeve, pjesëmarrja, përmirësimi i performancës në detyrë. Në përfundim të 

çdo viti do të përgatitet një raport vjetor i zhvillimit profesional, i cili do të shërbejë si bazë për 

planifikimin e periudhës pasuese. 

6. PLANI VJETOR I FORMIMIT PROFESIONAL 8 

 

 

Qëllimi i planit vjetor të formimit profesional është për të përkthyer në veprime konkrete objektivat e 

Strategjisë së Formimit Profesional, duke siguruar që çdo anëtar i stafit të pajiset me njohuritë, aftësitë 

dhe qëndrimet e nevojshme për të ushtruar detyrën në mënyrë efikase, etike dhe në përputhje me 

standardet më të larta të të drejtave të njeriut. 

 

Ky plan synon të garantojë një proces të qëndrueshëm, gjithëpërfshirës dhe të matshëm të zhvillimit 

profesional, duke lidhur nevojat aktuale të institucionit me sfidat e ardhshme të qeverisjes demokratike 

dhe mbrojtjes së të drejtave të njeriut. 

 

Në kuadër të këtij plani, janë parashikuar një sërë fushash prioritare të formimit profesional, të cilat 

përputhen me nevojat funksionale të institucionit dhe me standardet e institucioneve ombudsmanit në 

nivel evropian, të tilla si: 

 

 Të drejtat themelore të njeriut dhe standardet e KEDNJ; 

 Etika profesionale, integriteti dhe parandalimi i konfliktit të interesit; 

 Trajtimi i ankesave, hetimi administrativ dhe hartimi i rekomandimeve; 

 Lufta kundër diskriminimit dhe promovimi i barazisë; 

 Komunikimi me publikun dhe marrëdhëniet me median; 

 Përdorimi i teknologjisë dhe digjitalizimi i proceseve të brendshme. 

 

Këto fusha do të trajtohen përmes moduleve trajnimi, seminareve ndërvepruese dhe platformave 

online të mësimit në distancë.  

 

 

 

 

 

 

 

 

 

 

 

 

 

                                                      
8 Sipas modelit të përcaktuar në Aneksin nr. 1 

7. BURIMET FINANCIARE DHE PARTNERITETET 

 

 

🎯 Burimet Financiare 

 

Zbatimi efektiv i Strategjisë së Zhvillimit Profesional të Avokatit të Popullit kërkon një kombinim të 

qëndrueshëm midis mbështetjes buxhetore publike, burimeve të jashtme financiare dhe 

partneriteteve institucionale, të cilat sigurojnë jo vetëm realizimin e objektivave, por edhe ruajtjen e 

pavarësisë dhe cilësisë së veprimit të institucionit. 

 

Baza kryesore e financimit të strategjisë mbetet buxheti i shtetit, i cili i miratohet çdo vit nga Kuvendi 

i Shqipërisë.  

 

Në përputhje me dispozitat e Ligjit nr. 8454, datë 4.2.1999 “Për Avokatin e Popullit”, ky buxhet 

siguron pavarësinë financiare të institucionit dhe krijon mundësinë për të planifikuar shpenzimet në 

përputhje me prioritetet strategjike. 

 

Në këtë kuadër, çdo vit gjatë procesit të hartimit të projektbuxhetit, institucioni do të përfshijë një linjë 

të dedikuar për zhvillimin profesional, e cila do të mbulojë: 

 

 Organizimin e trajnimeve të brendshme dhe workshop-eve tematike; 

 Pjesëmarrjen e stafit në trajnime të jashtme, konferenca dhe seminare profesionale; 

 Zhvillimin e platformave digjitale për mësimin në distancë; 

 Botimin e materialeve dhe manualeve trajnuese. 

 

Ky financim i rregullt vjetor do të mundësojë krijimin e një programi të qëndrueshëm dhe të 

institucionalizuar për zhvillimin profesional të stafit, duke reduktuar varësinë nga fondet e jashtme. 

Përveç buxhetit të shtetit, Avokati i Popullit do të synojë të maksimizojë mundësitë për financime të 

jashtme, përmes bashkëpunimit me organizata ndërkombëtare, donatorë dhe programe të posaçme 

mbështetëse. 

 

Institucioni ka tashmë një përvojë të gjatë bashkëpunimi me partnerë strategjikë si Delegacioni i 

Bashkimit Evropian, Këshilli i Evropës, OSBE, Zyra e Kombeve të Bashkuara, si dhe me 

ambasadat e vendeve partnere, të cilat shpesh kanë mbështetur programe për ngritjen e kapaciteteve, 

trajnime dhe asistencë teknike. 

Në këtë drejtim, strategjia parashikon zhvillimin e një mekanizmi të koordinuar për menaxhimin e 

projekteve dhe aplikimin për fonde ndërkombëtare, i cili do të përfshijë: 

 Identifikimin e mundësive të financimit nga programet e BE-së; 

 Hartimin e projekteve të përbashkëta me institucione partnere dhe organizata të shoqërisë civile; 

 Përfshirjen e Avokatit të Popullit në rrjete të bashkëpunimit ndërkombëtar për ngritjen e 

kapaciteteve (si GANHRI, ENNHRI, IOI, AOM, AOMF); 

Këto burime do të jenë jetike për mbulimin e programeve të specializuara dhe të atyre që kërkojnë 

ekspertizë të lartë ndërkombëtare, si trajnime për të drejtat e njeriut, monitorim institucional dhe 

inovacion digjital. 

 

 

🎯 Partneritetet Kombëtare dhe Ndërkombëtare 

 

Zhvillimi profesional i stafit nuk mund të jetë i qëndrueshëm pa ndërtimin e partneriteteve të forta 

institucionale. Këto bashkëpunime sigurojnë jo vetëm mbështetje financiare dhe teknike, por edhe 

transferim njohurish, përvojash dhe praktikash të mira nga institucione homologe dhe qendra të 

specializuara. 

 

a. Partneritetet Kombëtare 

 

Në nivel kombëtar, Avokati i Popullit do të forcojë bashkëpunimin me: 

 

 Shkollën Shqiptare të Administratës Publike (ASPA) – për zhvillimin e moduleve të përbashkëta 

trajnimi dhe certifikimi për punonjësit publikë; 

 Komisionerin për Mbrojtjen nga Diskriminimi dhe Komisionerin për të Drejtën e Informimit 

dhe Mbrojtjen e të Dhënave Personale, për programe të përbashkëta mbi antidiskriminimin, 

gjuhen e urrejtjes, etikën, transparencën dhe mbrojtjen e e të dhënave personale; 

 Ministrinë e Drejtësisë dhe Shkollën e Magjistraturës, për shkëmbim ekspertizash në fushën e 

të drejtës administrative dhe standardeve të procesit të rregullt ligjor; 

 Universitetet publike dhe private, për përfshirjen e studentëve dhe studiuesve në programe 

praktike dhe kërkimore në fushën e të drejtave të njeriut. 

 

Këto partneritete kombëtare do të garantojnë që zhvillimi profesional të jetë i integruar në sistemin më 

të gjerë të administratës publike dhe të arsimit të lartë, duke krijuar ura të qëndrueshme bashkëpunimi. 

 

b. Partneritetet Ndërkombëtare 

 

Në nivel ndërkombëtar, Avokati i Popullit do të vijojë të konsolidojë marrëdhëniet e bashkëpunimit 

me: 

 

 Këshillin e Evropës, për trajnime dhe asistencë teknike mbi standardet e Konventës Evropiane për 

të Drejtat e Njeriut dhe praktikës së Gjykatës së të Drejtave të Njeriut; 

 Bashkimin Evropian për programe në fushën e mbrojtjes së të drejtave të njeriut dhe perafrimit te 

standarteve. 



17  

 Zyrën e Kombeve të Bashkuara në Tiranë, për zhvillimin e moduleve që lidhen me mbrojtjen e 

grupeve vulnerabile, objektivave të zhvillimit të qendrueshëm etj; 

 Rrjetin Evropian të Institucioneve Kombëtare të të Drejtave të Njeriut (ENNHRI), GANHRI, 

IOI, AOM, AOMF, për shkëmbim përvojash, pjesëmarrje në trajnime dhe praktika më të mira. 

 

Përmes këtyre partneriteteve, institucioni synon të ndërtojë një kornizë të qëndrueshme 

bashkëpunimi ndërkombëtar, që e pozicionon Avokatin e Popullit si një aktor aktiv në arenën 

evropiane dhe rajonale të të drejtave të njeriut. 

 

🎯 Qëndrueshmëria dhe Menaxhimi Financiar 

Për të garantuar qëndrueshmërinë e financimit të strategjisë, Avokati i Popullit do të duhet zbatojë një 

model të integruar menaxhimi financiar, që kombinon planifikimin buxhetor vjetor me sigurimin e 

fondeve të jashtme dhe partneriteteve shumëpalëshe. Kjo do të realizohet përmes: 

 Hartimit të planit financiar afatmesëm për zhvillimin profesional (3–5 vjet); 

 Raportimit të rregullt mbi përdorimin e fondeve dhe ndikimin e tyre në performancën 

institucionale; 

 Krijimit të një mekanizmi të transparencës financiare, përmes publikimit të shpenzimeve për 

zhvillimin profesional; 

 Përdorimit të metodave të bashkëfinancimit, ku projektet mbështeten pjesërisht nga buxheti i 

shtetit dhe pjesërisht nga donatorët ndërkombëtarë. 

Ky model do të sigurojë që strategjia të mos mbetet një dokument deklarativ, por të ketë mbështetjen 

reale financiare dhe teknike të nevojshme për zbatim të plotë dhe afatgjatë. 

 

Në përmbyllje, burimet financiare dhe partneritetet përbëjnë shtyllat themelore të suksesit të 

Strategjisë së Zhvillimit Profesional.  

 

Nëpërmjet kombinimit të financimit publik, mbështetjes së donatorëve dhe bashkëpunimit me 

institucione kombëtare e ndërkombëtare, Avokati i Popullit synon të krijojë një ekosistem të 

qëndrueshëm të zhvillimit profesional, që do të garantojë ngritjen e vazhdueshme të kapaciteteve 

njerëzore dhe forcimin e rolit institucional të tij në mbrojtjen e të drejtave të qytetarëve. 

8. MONITORIMI DHE VLERËSIMI 

 

Zbatimi i suksesshëm i Strategjisë së Zhvillimit Profesional të Avokatit të Popullit kërkon një sistem 

të qëndrueshëm monitorimi dhe vlerësimi, që garanton ndjekjen e rregullt të progresit, matjen e 

rezultateve dhe përshtatjen e ndërhyrjeve sipas nevojave reale të institucionit dhe stafit të tij. Ky sistem 

synon të sigurojë që të gjitha masat e parashikuara në strategji të zbatohen në kohë, me cilësi dhe në 

përputhje me objektivat strategjikë e specifikë të përcaktuar. 

 

Qëllimi kryesor i mekanizmit të monitorimit dhe vlerësimit është të: 

 

 Garantojë zbatimin efektiv dhe të matshëm të strategjisë në përputhje me planin e veprimit; 

 Sigurojë transparencë dhe llogaridhënie në përdorimin e burimeve njerëzore, financiare dhe 

teknike; 

 Identifikojë sukseset, pengesat dhe nevojat për përmirësim gjatë zbatimit të programeve të 

zhvillimit profesional; 

 Sigurojë bazë të qëndrueshme të të dhënave për vendimmarrje të informuar dhe planifikim të 

ardhshëm; 

 Përgatisë raporte përmbledhëse që pasqyrojnë progresin real dhe ndikimin e strategjisë në 

performancën institucionale. 

 

Për zbatimin e këtij mekanizmi, do të ngarkohet një strukturë e brendshme e dedikuar, e përbërë nga 

përfaqësues të niveleve të ndryshme të institucionit, me detyra të qarta dhe përgjegjësi të përcaktuara. 

 

a. Avokati i Popullit 

 

Në cilësinë e autoritetit drejtues, Avokati i Popullit do të mbikëqyrë procesin e përgjithshëm të 

zbatimit, do të miratojë raportet vjetore të progresit dhe do t’i paraqesë ato Kuvendit të Shqipërisë, si 

pjesë e raportit vjetor të veprimtarisë së institucionit. 

 

b. Drejtuesit e Seksioneve 

 

Secili drejtues do të ketë përgjegjësi për zbatimin e programeve të trajnimit në njësinë/strukturën 

që mbulon, si dhe për raportimin mbi progresin, sfidat dhe nevojat për mbështetje. 

 

c. Drejtoria e Financës, Shërbimeve dhe Pritjes së Qytetarëve 

 

Kjo drejtori do të monitorojë përdorimin e burimeve financiare për zhvillimin profesional, për të 

siguruar që investimet të përputhen me prioritetet strategjike dhe planifikimin buxhetor vjetor. 

 

d. Sektori i Burimeve Njerëzore 

Kjo njësi do të jetë përgjegjëse për koordinimin, mbledhjen e të dhënave dhe raportimin periodik 

mbi zbatimin e strategjisë. Ai do të zhvillojë instrumente standarde për raportim, si formularë, tabela 

të indikatorëve, analiza të trajnimeve dhe sondazhe vlerësimi të brendshme. 

 

🎯 Procesi i Monitorimit 

 

Procesi i monitorimit do të bazohet në një qasje të integruar dhe ciklike, që përfshin mbledhjen, 

analizimin dhe interpretimin e të dhënave mbi zbatimin e masave të strategjisë. 

 

Elementët kryesorë të procesit janë: 

 

 Planifikimi vjetor: Në fillim të çdo viti do të hartohet Plani Vjetor i Zhvillimit Profesional, i cili 

përcakton programet e trajnimit target grupet, buxhetin dhe afatet kohore. 

 Mbledhja e të dhënave: Çdo Seksion, përfshirë dhe zyrat rajonale do të raportojë në mënyrë 

periodike mbi aktivitetet e zhvilluara, numrin e pjesëmarrësve, orët e trajnimit dhe rezultatet e 

arritura. 

 Raportimi periodik: Sektori i Burimeve Njerëzore do të përgatisë raporte periodike mbi ecurinë 

e programeve të trajnimit, për t’u diskutuar në nivelet drejtuese të institucionit. 

 Raporti vjetor i progresit: Në fund të çdo viti kalendarik do të përgatitet Raporti Vjetor i 

Monitorimit të Strategjisë, Ky raport do të përmbajë analizën e performancës sipas indikatorëve 

të përcaktuar, përfshirë: 

o numrin e programeve të realizuara; 

o nivelin e pjesëmarrjes së stafit; 

o përmirësimet në vlerësimin e performancës; 

o ndikimin në cilësinë e shërbimeve ndaj qytetarëve. 

 Rishikimi periodik i strategjisë: Çdo dy vjet, do të kryhet një rishikim ndërmjetës i strategjisë 

për të vlerësuar efektivitetin e saj dhe për të përshtatur objektivat ose programet në përputhje me 

realitetet e reja institucionale dhe buxhetore. 

 

 

 🎯 Vlerësimi i Ndikimit dhe Performancës 

 

Përveç monitorimit të përditshëm të aktivitetit, strategjia parashikon edhe vlerësimin cilësor dhe 

sasior të ndikimit të zhvillimit profesional në performancën e institucionit. 

 

Ky vlerësim do të fokusohet në: 

 

 Ndikimin individual: përmirësimin e aftësive profesionale, etike dhe digjitale të stafit; 

 Ndikimin organizativ: rritjen e efikasitetit, koordinimit të brendshëm dhe cilësisë së 

vendimmarrjes; 

 Ndikimin në nivel shërbimi: përmirësimin e trajtimit të ankesave, komunikimit publik dhe 

kënaqësisë së qytetarëve. 

 

Metodat që do të përdoren për këtë vlerësim përfshijnë: 

 

 Pyetësorë të brendshëm dhe sondazhe të kënaqësisë pas çdo trajnimi; 

 Intervista dhe fokus-grupe me drejtuesit dhe pjesëmarrësit; 

 Analiza krahasuese ndërmjet performancës përpara dhe pas pjesëmarrjes në trajnime; 

. 

Rezultatet e vlerësimit do të përdoren për të përmirësuar përmbajtjen e programeve, për të rishikuar 

prioritetet e trajnimit dhe për të përcaktuar nevojat për mbështetje të mëtejshme nga partnerët 

ndërkombëtarë. 

9. INDIKATORËT E MONITORIMIT DHE VLERËSIMIT 

 

 

Për matjen e progresit, strategjia do të përdorë një kombinim të indikatorëve sasiorë dhe cilësorë, të 

ndarë në disa kategori: 

 

Kategoria Indikatorët Kryesorë të Monitorimit 

Zhvillimi 

Profesional 

a. Numri i programeve të realizuara në vit. 

b. Përqindja e stafit të trajnuar. 

c. Mesatarja e orëve të trajnimit për punonjës. 

ç. Numri i certifikatave të lëshuara 

Performanca 

Institucionale 

a. Përmirësimi në vlerësimin e performancës së stafit. 

b. Zbatimi i procedurave të standardizuara të punës. 

c. Rritja e efikasitetit në trajtimin e ankesave. 

Ndikimi Tek 

Publiku 

a. Rritja e besimit publik ndaj institucionit. 

b. Përmirësimi i komunikimit me qytetaret. 

c. Përqindja e rekomandimeve të zbatuara nga administrata 

publike 

Bashkëpunimi 

dhe 

Partneritetet 

a. Numri i partneriteteve të reja kombëtare/ndërkombëtare 

b. Pjesëmarrja në rrjete dhe trajnime jashtë vendit. 

c. Numri i projekteve të bashkëfinancuara 
 

            

 

 

Sistemi i monitorimit dhe vlerësimit do të shërbejë si instrument kyç për menaxhimin strategjik të 

zhvillimit profesional brenda institucionit të Avokatit të Popullit. 

 

Përmes tij, institucioni do të mund të masë në mënyrë të vazhdueshme progresin, të garantojë 

transparencë dhe të sigurojë që investimet në zhvillimin e stafit të përkthehen në cilësi më të lartë të 

shërbimeve publike, forcim të profesionalizmit dhe rritje të besimit të qytetarëve. 

10. TRANSPARENCA DHE LLOGARIDHËNIA 

 

Transparenca dhe llogaridhënia përbëjnë elementë thelbësorë në procesin e monitorimit dhe vlerësimit 

të Strategjisë së Zhvillimit Profesional të Avokatit të Popullit.  

Këto parime sigurojnë që zbatimi i strategjisë të jetë i hapur, i matshëm dhe i verifikueshëm, duke 

krijuar një mekanizëm të qëndrueshëm të besimit mes institucionit, stafit dhe publikut.  

Monitorimi dhe vlerësimi nuk kanë kuptim të plotë në mungesë të transparencës, pasi vetëm përmes 

komunikimit të qartë dhe publikimit të rregullt të rezultateve mund të matet realisht përparimi dhe 

ndikimi i strategjisë. 

Në këtë kuadër, transparenca nënkupton publikimin e informacionit të detajuar mbi proceset, 

objektivat dhe rezultatet e arritura gjatë zbatimit të strategjisë.  

Çdo fazë e implementimit duhet të shoqërohet me dokumentim të qartë, raportim periodik dhe 

komunikim të hapur me palët e interesuara. Përmes raportimeve të brendshme dhe të jashtme, Avokati 

i Popullit do të sigurojë që publiku, Kuvendi dhe partnerët ndërinstitucionalë të kenë akses në 

informacion të saktë mbi progresin e strategjisë, sfidat e hasura dhe masat korrigjuese të ndërmarra. 

Nga ana tjetër, llogaridhënia lidhet ngushtë me përgjegjësinë për rezultatet e arritura. Çdo seksion, 

drejtori, sektor apo zyrtar përfshirë në zbatimin e strategjisë mban përgjegjësi për realizimin e 

objektivave të përcaktuara dhe raportimin e qartë mbi performancën e vet.  

Përmes një procesi të strukturuar të vlerësimit të brendshëm Avokati i Popullit synon të forcojë 

kulturën e përgjegjësisë dhe të sigurojë që çdo veprim apo vendim të jetë në përputhje me qëllimet 

strategjike dhe standardet e integritetit publik. 

Gjithashtu, transparenca dhe llogaridhënia në këtë kontekst shërbejnë edhe si instrumente për 

përmirësimin e vazhdueshëm të vetë strategjisë. Rezultatet e monitorimit dhe vlerësimit, të ndara me 

stafin dhe me publikun, mundësojnë reflektim institucional, mësim nga përvoja dhe përshtatje të 

veprimeve për fazat e ardhshme të zbatimit.  

Ky qasje e hapur krijon një cikël të vazhdueshëm përmirësimi dhe e kthen procesin e monitorimit në 

një mjet të vërtetë zhvillimi profesional dhe institucional. 

Përmes respektimit të parimeve të transparencës dhe llogaridhënies, Avokati i Popullit jo vetëm që 

garanton një zbatim të përgjegjshëm të strategjisë së zhvillimit profesional, por edhe forcon pozitën e 

tij si një institucion model në qeverisjen e mirë dhe etikën publike.  

 

Kështu, procesi i monitorimit dhe vlerësimit bëhet jo vetëm një mekanizëm teknik raportimi, por një 

shprehje konkrete e angazhimit për ndershmëri, profesionalizëm dhe respekt ndaj qytetarëve. 

11. PËRFUNDIME 

 

Strategjia e Zhvillimit Profesional e Avokatit të Popullit përfaqëson një hap të rëndësishëm drejt 

ndërtimit të një institucioni modern, profesional dhe të qëndrueshëm, i cili investon në rritjen e 

kapaciteteve njerëzore si kusht themelor për përmirësimin e cilësisë së shërbimeve publike dhe 

përmbushjen e mandatit kushtetues për mbrojtjen e të drejtave të njeriut. 

 

Analiza e situatës aktuale tregon se institucioni zotëron një bazë të mirë profesionale dhe përvojë të 

gjatë në fushën e të drejtave të njeriut, por përballet ende me disa sfida që lidhen me fragmentaritetin 

e trajnimeve, mungesën e një sistemi të unifikuar për zhvillimin profesional, kufizimet buxhetore dhe 

nevojën për përmirësim të mëtejshëm të aftësive digjitale dhe menaxheriale. 

 

Në këtë kontekst, strategjia ofron një kornizë të qartë për ndërtimin e një sistemi të qëndrueshëm dhe 

të institucionalizuar të zhvillimit profesional, që mbështetet në planifikim afatgjatë, partneritete të 

qëndrueshme dhe monitorim të vazhdueshëm.  

 

Zbatimi i programeve të trajnimit të parashikuara në këtë strategji do të kontribuojë drejtpërdrejt në: 

 

 forcimin e kompetencave ligjore, etike dhe administrative të stafit; 

 përmirësimin e efikasitetit të brendshëm të institucionit; 

 rritjen e cilësisë së komunikimit me publikun dhe institucione të tjera; 

 përmirësimin e nivelit të llogaridhënies dhe transparencës publike; 

 konsolidimin e rolit të Avokatit të Popullit si institucion i besueshëm, aktiv dhe me ndikim real në 

mbrojtjen e të drejtave të qytetarëve. 

 

Në përfundim, kjo strategji nuk është vetëm një dokument orientues, por një instrument zhvillimi 

institucional, që kërkon angazhim të vazhdueshëm nga të gjitha nivelet e institucionit për të siguruar 

zbatim të plotë, të matshëm dhe me ndikim afatgjatë. 

 

Përmes saj, Institucioni i Avokatit të Popullit synon të transformojë mënyrën e menaxhimit të 

burimeve njerëzore – nga një qasje reaktive në një kulturë të të mësuarit të vazhdueshëm, 

inovacionit dhe përmirësimit të vazhdueshëm. 

MODEL 
  

 ANEKS NR. 1: PLANI VJETOR I FORMIMIT PROFESIONAL 

 

 

 

Nr. Aktiviteti 
Struktura   Përgjegjës Afati Burime Indikatorë 

1.1 

Etika profesionale, integriteti dhe parandalimi i 
konfliktit tëinteresit Sektori i Burimeve 

Njerëzore 

 

3-mujori I 2026 Buxheti i Shtetit 
Raporte pozitive të 

vlerësimit 

 

 

1.2 

Të drejtat themelore të njeriut dhe standardet e 

KEDNJ 

 

Avokati i Popullit / 

Komisionerët 

 

3-mujori II 2026 

 

Fondet e Këshillit të 

Europës 

80% pjesëmarrje e stafit 

 

1.3 

Trajtimi i kërkesave, hetimi administrativ dhe 

hartimi i rekomandimeve 

 

Avokati i Popullit / 

Komisionerët 

 

3-mujori II 2026 

 

Buxheti i Shtetit 

Mbi 50% pjesëmarrje e 

stafit dhe raporte 

pozitive të vlerësimit 

1.4 
Lufta kundër diskriminimit dhe promovimi i barazisë 

Avokati i Popullit / 

Komisionerët 

 
3-mujori III 2026 Buxheti i Shtetit 

Mbi 50% pjesëmarrje e 

stafit dhe raporte 

pozitive të vlerësimit 

1.5 
Komunikimi me publikun dhe marrëdhëniet me 

median. Sektori Per Bashkepunimin 
Nderkombetar dhe 

Integrimin 
Evropian/Këshilltare për 

Median 

 
3-mujori IV 2026  

Buxheti i Shtetit 

Ritja e kapaciteteve 

tëstafit dhe raporte 

pozitive të vlerësimit 

1.6 
Përdorimi i teknologjisë dhe digjitalizimi i proceseve 

të brendshme 

 

Sektori i IT-së / Sektori i 

Burimeve Njerëzore 

 

3-mujori IV 2026 Buxheti i Shtetit      

Fondet e BE-së 

Platformë funksionale 

1.7 
 

 

 
 

 

1.8 
 

 

 
 

 

1.9 

